
ՀԻՄՆԱՎՈՐՈՒՄ
ԵՎՐԱՍԻԱԿԱՆ ԿԻՆՈԱԿԱԴԵՄԻԱՅԻ ՍՏԵՂԾՄԱՆ ՄԱՍԻՆ 1997 ԹՎԱԿԱՆԻ ՄԱՐՏԻ 27-ԻՆ ՍՏՈՐԱԳՐՎԱԾ ՀԻՄՆԱԴԻՐ ՀԱՄԱՁԱՅՆԱԳԻՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ԱՐՁԱՆԱԳՐՈՒԹՅԱՆ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

««Եվրասիական կինոակադեմիայի ստեղծման մասին» 1997 թվականի մարտի 27-ին ստորագրված հիմնադիր համաձայնագիրը ուժը կորցրած ճանաչելու մասին» արձանագրության (այսուհետ՝ Արձանագրություն) նպատակն է ճանաչել «Անկախ պետությունների համագործակցության մասնակից պետությունների մշակութային համագործակցության աջակցության հիմնադրամի ստեղծման մասին» 1997 թվականի մարտի 27-ի հիմնադիր համաձայնագիրը (այսուհետ՝ Համաձայնագիր) ուժը կորցրած:
Համաձայնագրի նպատակն էր զարգացնել ժամանակակից բազմազգ կինոմշակույթը, պահպանել ազգային կինեմատոգրաֆի ավանդույթները և ընդլայնել այն՝ նոր թափ հաղորդելով Անկախ պետությունների համագործակցության անդամ երկրներում մշակույթի ոլորտում համագործակցության և փոխգործակցության զարգացմանը: 
Արձանագրության կնքման անհրաժեշտությունը պայմանավորված է Համաձայնագրի՝ արդիականությունը կորցրած լինելու հանգամանքով:
[bookmark: _GoBack]Արձանագրության կնքումը բխում է նաև ՀՀ կառավարության 2021 թվականի  օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության ծրագրի «1.1 Արտաքին քաղաքականություն» բաժնի 15-րդ ենթակետից («Հայաստանը շարունակելու է ակտիվ մասնակցել ԱՊՀ շրջանակներում համագործակցությանը և կազմակերպությունում ընթացքող գործընթացներին:»):
 Ելնելով վերոգրյալից՝ Հայաստանի Հանրապետության կրթության, գիտության, մշակույթի և սպորտի նախարարությունը նպատակահարմար է համարում  Արձանագրության կնքումը: 

ՀՀ ԿՐԹՈՒԹՅԱՆ, ԳԻՏՈՒԹՅԱՆ, 
ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐ 
ԺԱՆՆԱ ԱՆԴՐԵԱՍՅԱՆ

